
Na osnovu člana 22. stav 2. Zakona o izvršenju Budžeta Kantona Sarajevo ("Službene novine Kantona Sarajevo", broj 33/11)  i člana 4. i 5. Pravilnika o kriterijima za raspodjelu, način korištenja, kontrole  i izvještavanja o utrošku sredstava tekućih i kapitalnih grantova br 07-01-14-24391-2/08 od 18.02.2008. godine i izmjene Pravilnika o kriterijima za raspodjelu, način korištenja, kontrole  i izvještavanja o utrošku sredstava tekućih i kapitalnih grantova broj 07-01-14-24391-2-1/08 od 27.04.2009. godine, Ministarstvo privrede objavljuje
J A V N I  P O Z I V

za finansiranje ili sufinansiranje projekata iz oblasti turizma

1.   PREDMET POZIVA
Pozivaju se fizička i pravna lica za prijavu projekata iz oblasti turizma, koji će se finansirati ili sufinansirati bespovratnim sredstvima iz Budžeta Kantona Sarajevo za 2012.godinu-Pozicija podsticaji razvoja turizma i trgovine - Projekti iz oblasti turizma.

2.   PRAVO UČEŠĆA
Pravo učešća na Javnom pozivu imaju zainteresirana pravna i fizička lica registrirana za obavljanje djelatnosti iz oblasti turizma na području Kantona Sarajevo, kao i pojedinci državljani BiH, sa mjestom prebivališta na području Kantona Sarajevo, sa razrađenim projektima  usmjerenim ka razvoju i unapređenju turizma. Aplikant ima pravo podnijeti prijavu za učešće  na  Javnom pozivu  najviše za dva projekta.
Pravo učešća na Javnom pozivu nemaju: organi uprave i  lokalne samouprave, javne ustanove i preduzeća, te aplikanti kojima su dodijeljena sredstva za podsticaj razvoja turizma u prethodnim  godinama,  a  koji  nisu opravdali sredstva.
 3.    SADRŽAJ POTREBNE DOKUMENTACIJE
Obavezna dokumentacija mora da sadrži:

· popunjen obrazac za prijavu projekta (OBR.7.3-02-01/01)

· projekat

· ugovor o otvorenom bankovnom računu.

Za aplikante:

a) pravna i fizička lica registrirana za obavljanje djelatnosti turizma:

· dokaz o registraciji nadležnog organa(rješenje o upisu u sudski registar za pravna lica, rješenje nadležnog općinskog organa za fizička lica)

· uvjerenje o poreskoj registraciji (identifikacijski broj:ID broj)

· Bilans stanja i Bilans uspjeha (za zadnje dvije godine).

b) udruženje i NVO:

· dokaz o registraciji nadležnog organa (rješenje ministarstva pravde)

· rješenje o poreskoj registraciji (identifikacijski broj:ID broj)

· program rada za 2012.g. sa obrazloženjem

· finansijski plan za 2012g.

· finansijski izvještaj za 2011.g

· organiziranost i broj članova udruženja

· rezultati i uspjesi na kantonalnom, federalnom i državnom nivou.

c) pojedinci:

· kopija lične karte

· prijava mjesta boravka (ne starija od 30 dana).

Navedena dokumentacija dostavlja se u originalu ili ovjerenim kopijama.

4. KRITERIJI ZA PRIHVATANJE PROJEKTA

Projekat treba da odražava jednu ili više navedenih oblika podsticanja razvoja turizma:povećanje kvaliteta i proširenje turističke ponude (razvoj turističkog proizvoda Kantona i Grada, razvijanje specifičnih i selektivnih oblika turizma), održivi razvoj turizma na selu, izgradnja turističke infrastrukture(panoi, putokazi, šetnice, odmorišta, vidikovci, info punktovi, biciklističke staze), povećanje zaposlenosti (podsticaj poduzetništva mladih), održavanje manifestacija i programa od značaja za razvoj i promociju turizma(sajmovi, festivali, kongresi, manifestacije, stručne radionice, izložbe), izrada originalnog turističkog suvenira u svrhu jačanja turističke ponude, promocija turizma i turističke destinacije putem printanih stručnih čaopisa i promotivnog materijala. 

Prioritet će imati manji projekti, manjih vrijednosti. Iznos sufinansiranja pojedinačnog projekta može biti najviše do 10.000 KM.

  Sadržaj projekta:

        -    naziv i opis projekta

· područje na kojem se izvodi projekat

· jasan cilj projekta

· vrste aktivnosti koje će se provesti za postizanje postavljenog cilja 

· očekivani rezultati

· korisnici projekta

· finansijska konstrukcija (uz naznaku vlastitog ulaganja)

· rok realizacije projekta ili faze projekta.
5.   ROKOVI ZA PODNOŠENJE PRIJAVE NA JAVNI POZIV
 Rok za podnošenje prijave na javni poziv je 30 dana i počinje da teče od narednog dana od dana objavljivanja poziva u sredstvima javnog informisanja.

6.   IZBOR PROJEKATA
Izbor projekata za koje će se obezbijediti finansijska podrška iz Budžeta Ministarstva privrede, izvršiće Komisija, koju će formirati Ministar privrede.

Svako pravno i fizičko lice kojem  budu dodijeljena finansijska sredstva, potpisaće Ugovor sa Ministarstvom privrede, čime se obavezuje na poštivanje odredbi istog.

7.     MJESTO I NAČIN PODNOŠENJA ZAHTJEVA

Zahtjevi sa potrebnom dokumentacijom podnose se u zatvorenoj koverti,   na protokol Kantona Sarajevo ili preporučeno putem pošte na adresu: Ministrarstvo privrede Kantona Sarajevo, ulica Reisa Džemaludina Čauševića br.1, sa naznakom "ne otvaraj" - javni poziv -"Sufinansiranje projekata  iz oblasti turizma".
8.  OSTALE ODREDBE
Obrazac za prijavu na javni poziv nalazi se  na web stranici Ministarstva privrede: http://mp.ks.gov.ba/

Ministarstvo privrede ne snosi nikakve troškove u postupku prikupljanja i podnošenja prijava na javni poziv.
Neblagovremeni i nepotpuni zahtjevi neće se uzimati u razmatranje.
Sve dodatne informacije u vezi sa Javnim pozivom mogu se dobiti u Ministarstvu privrede.

Kontakt osobe:

Zejna Tesla, tel . 033 -562-120, Azra Midžić, tel. 033-562-133

Ministarstvo privrede zadržava pravo poništenja Javnog poziva.

Javni poziv biće objavljen i na web stranici Ministarstva privrede .

	web: http://mp.ks.gov.ba
e-mail: mp@mp.ks.gov.ba

Tel: + 387 (0) 33 562-121, + 387 (0) 33 562-122

Fax: + 387 (0) 33 562-226

